
вазифаларни қўяди, ёки муаммони енгиб чиқади, ёки унинг салбий давомини камайтиришади, ёки 
бу мураккабликдан қочишади, ёки шунчаки у мавжудлигига қайғурадилар. 

Фойдаланилган адабиётлар рўйхати 

4. Maslow A. Motivation and Personality. Harper and Row. (Rev. edn, 1970); 

5. Maslow A. Self-actualizing and Beyond – In: Challenges of Humanitsic Psychology. – NY.: 1967. – 
P. 524.; 

6. Додонов Б.И. Эмоции как ценноць. Москва. Наука, 1978. – 360 с. 

7. Олимов Л.Я. ва бошқалар. Умумий психодиагностика. Ўқув қўлланма. Бухоро. 2020. – Б. 201- 
306. 

 

МАТЕМАТИК УСУЛЛАР ОРҚАЛИ ПСИХОЛОГИК МАЪЛУМОТЛАРНИ 

СТАТИСТИК ИЗОҲЛАШНИНГ ЎЗИГА ҲОС ҲУСУСИЯТЛАРИ 
Ш.Ш.Рустамов 

БухДУ Психология кафедраси ўқитувчиси 

 
Аннотация: Ушбу мақолада психологик маълумотларни SPSS дастури асосида қайта 

ишлашнинг ўзига ҳос ҳусусиятлари ҳақида сўз боради. 

Ақлий ва ижодий меҳнатини автоматлаштириш ва турли хил тадқиқотларни ўтказишда 

компьютерларнинг кенг имкониятларидан фойдаланиш бошқа соҳалар каби психология олдида 
турган муаммолардан бирига айланганлигига бир неча ўн йил бўлди. Психодиагностик, 

ижтимоий-психологик тадқиқотлар ўтказиш ва уларнинг натижаларни қайта ишлаш, хулоса 

чиқариш бошқа тадқиқотлардан тубдан фарқ қилади. Шунинг учун кишиларнинг психологиясини, 

уларнинг турли хусусиятларни ўрганишда компьютерлардан фойдаланиш ҳам ўзига хос йўл, 
йўналишга ва талабга эга. 

Психодиагностика соҳасидаги таниқли олим А.Анастази - "Компьютерлар ўзининг 

маълумотларни юқори тезликда таҳлил ва қайта ишлаш имкониятлари билан тест ўтказишнинг 
айтарли барча босқичларини, тестни яратишдан бошлаб то уни қўллаш, бирламчи натижаларни 

қайд қилиш, ҳисоблаш ва интерпретация қилишгача ўзгартирди"-деб кўрсатган эди. 

Маълумки, замонавий психодиагностикада компьютерлар қўзғатувчи материални (тест, 

анкета, саволнома ва ҳ.к.) кўрсатиш (тақдим қилиш), натижаларни йиғиш, сақлаш, уларни 
математик қайта ишлаш, математик ва график усулларда таҳлил қилиш мақсадида қўлланилади. 

Психодиагностика, айниқса замонавий психодиагностика олинган экспериментал 

материалларни умумлаштириш ва кўп томонли, мураккаб математик статистика методлари 

ѐрдамида қайта ҳисоблашга асосланган. Бундай мураккаб ва сермашаққат ишларни амалга 
ошириш учун махсус компьютер дастурлари, мажмуалар ишлаб чиқилган. Бу тизимлар олинган 

экспериментал материалларни тез, аниқ қайта ишлаш, улардан иложи борича кўп маълумот олиш 

ва олинган натижаларини аниқ, кўргазмали ва ишлатишга қулай ҳолга келтириш имконини 
беришга мўлжалланган. 

Кейинги йилларда экспериментал натижаларни қайта ишлаш учун бир қанча махсус 

статистик пакетлар яратилган. Улар орасида кенг тарқалган BMDP, SAS, SPSS, шунингдек 
социологик ва психологик тадқиқот натижаларини қайта ишлаш учун қўлланиладиган — OSIRIS 

пакетларини кўрсатиш мумкин. 

Шунингдек, эксперимент ўтказиш ва уларнинг натижаларни қайта ишлаш учун SuperCalc, 

Lotus 1-2-3, QuadraPro, Microsoft Office таркибига кирувчи дастурлардан фойдаланиш мумкин. 
Ривожланган мамлакатларда, шу жумладан АҚШда психолог талабаларни ҳисоблаш 

техникаси ва дастурлаштириш асосларига ўқитиш XX асрнинг 60 йилларида бошланган. Ҳозирги 

вақтда компьютерлар университетларнинг психология факултети битирувчилари учун оддий ва 
зарурий воситага айланган. Улар дастурлаштириш тиллари, дастурий таъминот яратишнинг 

замонавий технологиясини биладилар ва турли амалий пакетлар, шу жумладан математик 

статистика, билан ишлаш кўникмаларга эгалар. 
Мамлакатимиздаги психологлар тайѐрловчи олий ўқув юртларида психологик 

маълумотларни қайта ишлашда компьютер дастурларидан фойдаланиш билан боғлиқ ўқув 

передметларининг ўқув режаларига киритилиши бу борада катта қадам бўлди. Бўлажак 

мутахассислар турли экспериментал натижаларни қайта ишлашда Microsoft Office таркибига 
кирувчи дастурлардан (масалан Excel) ва махсус дастурлардан фойдаланиш кўникма в 

малакаларига эга бўлишлари лозим. Шундай махсус дастурлардан бири SPSS дастуридир. 

http://facultyweb.cortland.edu/andersmd/MASLOW/HOMEPAGE.HTML
http://facultyweb.cortland.edu/andersmd/MASLOW/HOMEPAGE.HTML

Шуни таъкидлаш жоизки, психологик маълумотларни қайта ишлашда компьютер 
дастурларидан, шу жумладан SPSS дастуридан фойдаланиш бўйича ўзбек тилида материаллар 

мавжуд эмас. 

Юқоридагилардан келиб чиққан ҳолда ушбу Диссертациямизда SPSS дастуридан 

фойдаланишга доир маълумотларни имконият доираси кўриб чиқишни ўз олдимизга мақсад  

қилиб қўйдик. 
Шундай қилиб, ҳозирги вақтда психодиагностикада компьютерларнинг қўлланилиши асосан 

алоҳида методикаларнинг компьютерлаштирилган вариантларини яратиш тариқасида олиб 

борилмоқда. Аммо шунинг ўзида ҳам амалий психодиагностика учун ижобий самара 
кузатилмоқда. 

Биринчидан, диагностик натижаларни тез олиш клиник текшириш ва маслаҳат бериш каби 

соҳаларда жуда зарур бўлиб қолди. 
Иккинчидан, психолог текширилувчига кўрсатма бериш, вазифани кўрсатиш, жавобларнинг 

тўғрилигини текшириш, эксперимент баѐнини олиб бориш ва жавобларни қайта ишлаш 

амаллардан холос бўлади ва ўз олдига қўйган вазифани ечишга бутун кучини сафарбар қилиш 

имкониятига эга бўлди. 
Учинчидан "қўлда", анъанавий усулда йўл қўйилиши мумкин бўлган хатолар, жавобларни 

бехато қайд қилиш ва натижаларни тўғри қайта ишлаш катта аҳамиятга эга. Масалан, MMPI 

натижаларини қайта ишлашда 20% гача хатога йўл қуйиш мумкин эди. 
Тўртинчидан, компьютерли экспериментда маълумотларни қайта ишлаш қисқа муддатлар 

ичида кўп текширилувчиларда параллел тест ўтказиш йўли билан оммавий психодиагностик 

тадқиқотлар ўтказиш имконини беради. Юқорида санаб ўтилганлар ҳисобидан психодиагностик 
методикаларни компьютерлаштириш психодиагностик экспериментнинг сифатини ошириш ва 

уларга сарф қилинадиган харажатларни камайтиришга ижобий таъсир қилади. Кўриб 

чиққанимиздек, олиб борилган ишларнинг аксарияти мавжуд психодиагностик методикаларни 

компьютерлаштириш, психологик экспериментни автоматлаштиришга бағишланган. 

Адабиётлар: 

1. Айвазян С. А. Прикладная статистика. Классификация и снижение размерности. М., 1989. 

2. Анастази А., Урбина С. Психологическое тестирование. 7-е изд. - СПб.: Питер, 2003. - 688 
с. 

3. Арестова О.Н. Влияние компьютеризации эксперимента на валидность 

психодиагностических методик. // Психологический журнал. т.11. № 6. -1990. -с.86-93. 
4. Главатских М.М. SPSS и Statistica: современные статистические анализы в 

психологических исследованиях. — Ижевск: ERGO, 2009. — 88 с. 

ПСИХОЛОГИК АСОСЛАРИ 
Н.Р.Ахмадов 

БухДУ психология мутахассислиги 2-босқич магистранти 

Н.С.Рахимова 

Когон шаҳар халқ таълими бўлими методист психологи 

 

Аннотация: Ушбу мақолада шахслараро муносабатларда ўсмирлар пазитсияси, ҳамда 

уларда кечадиган турли хил психологик ва физиологик ҳолатлар, ўсмирларда кечадиган девиант 

хулқ атворлар айниқса суитсидал ҳолатларнини аниқлаш ва олдини олиш ҳақида ёритилган. 
Калит сўзлар: сотсиал гуруҳ, девиант хулқ- атвор, ўсмирлик ёши, “Идеал Мен”, “Ахлоқий 

Мен” ва “Ҳақиқий Мен”, ҳиссий стресс, алкоголизм, аффектив ва патокарактерологик 

реакциялар, нейропсик ва психосоматик касалликлар, депрессия, психоген сабаблар 

Дунёда ҳар томонлама етук, билимли ўсмирларни улғайтиришга доир илмий изланишларга 
бўлган талаб тобора ошиб бормоқда. Шу ўринда ўсмирларнинг келажакда мустақил, маъсулиятли, 

иродали, рақобатбардош ва етук шахс бўлиб шаклланишига бўлган эҳтиёж ортмоқда. Шу боис 

ўсмирлар хулқига таъсир қилувчи ижтимоий-психологик омилларни илмий жиҳатдан тадқиқ 
қилиш ва тегишли илмий тавсиялар беришга бўлган эҳтиёж тобора ортиб бормоқда. Бу эса, 

нафақат ўсмирларга балки оилага психологик хизмат кўрсатиш тизимини янада 

такомиллаштиришни тақазо этмоқда. 

